
Pou Piblikasyon Imedyat: 27 out 2012 

GOUVÈNÈ CUOMO ANONSE PRÈSKE 3.500 NOUYÒKÈ ITILIZE SITWÈB ENSKRIPSYON ELEKTÈ NAN 
ENTÈNÈT 

Plis pase 1.000 Elektè k ap Vote pou Premye Fwa te Itilize Sèvis MyDMV  

 

Jodi a, Gouvènè Andrew M. Cuomo te anonse 3.474 Nouyòkè – ansanm avèk 1.028 elektè k ap vote pou 
premye fwa – te itilize nouvo sèvis enskripsyon elektè Depatman Veyikil-a-Motè nan Entènèt.  
 

Pwojè a, yo te anonse nan dat 16 out, ap fè sèvis DMV yo vin efikas lè li pèmèt Nouyòkè yo – pou premye 
fwa – aplike pou enskri pou vote, oswa pou fè chanjman nan adrès yo oswa nan enskripsyon pati yo, nan 
yon sitwèb ki pwoteje. Jiska prezan, 3.474 Nouyòkè te itilize sistèm nan Entènèt pou enskri pou vote oswa 
pou chanje adrès yo oswa enskripsyon pati yo.  
 

Gouvènè Cuomo di konsa, “Nouvo pwojè sa a ap elimine baryè ki te anpeche Nouyòkè yo fè tande vwa yo 
nan gouvènman an pandan plizyè deseni. Mwen ankouraje tout Nouyòkè ki kalifye pou vote men ki poko 
enskri pou ale nan sitwèb DMW pou fè etap enpòtan sa a pou patisipe nan gwo demokrasi nou an. N ap 
kontinye travay la pou pote gouvènman eta a nan 21yèm syèk la, epi pou chanje fason eta a bay sèvis 
enpòtan yo yon fason pou gouvènman an kapab travay toutbon pou pèp la.” 
 

Ou kapab jwenn sitwèb la nan https://my.dmv.ny.gov/crm/, epi nenpòt Nouyòkè ki gen yon lisans chofè 
oswa yon ID ki pa lisans chofè kapab itilize li. 
 

New York klase 47yèm nan nasyon an nan enskripsyon elektè, avèk mwens pase 64% sitwayen kalifye ki 
enskri pou vote.  
 

Nouvo sistèm nan, k ap gen ladan enskripsyon dijital elektè nan tèminal elektwonik VeriFone nan 129 lokal 
DMV nan New York, te ranplase gwo majorite fòm papye, epi li la pou ede santralize transmisyon dijital 
aplikasyon enskripsyon elektè yo. Yo prevwa mezi a pral ekonomize plis pase $270.000 dola chak ane.  

